
 
 

ᐱᕙᓪᓕᐊᔪᑦ ᓴᖅᑭᑕᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᓂᕈᐊᕋᑦᓴᓕᐅᕐᓂᖅ ᒪᑐᐃᖅᑐᖅ ᑲᒥᓯᓇᐅᑉ ᓴᓇᐅᒐᓕᕆᓂᓐᓄᑦ 

ᑐᓐᓂᖅᑯᓯᐊᑦᓴᖓᓄᑦ 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 14, 2024)-ᐅᐱᓐᓇᕐᑐᖅ ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ 

ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᐅᒃᑯᐃᕐᑕᐅᓂᖓᓂ ᓂᕈᐊᒐᒃᓴᓕᐅᕐᓂᖅ 2023-ᒧ ᓄᓇᕗᒻᒥᑦ 

ᑲᒥᓯᓇᐅᑉ ᓴᓇᐅᒐᓕᕆᓂᖕᓄᑦ ᑐᓐᓂᖅᑯᓯᐊᒃᓴᖓᓂ ᐅᐱᒋᔭᐅᖁᓪᓗᒋᑦ 

ᓴᓇᐅᒐᓕᐅᕐᑎᑦᑎᐊᕙᒻᒪᕇᑦ ᓄᓇᕗᒻᒥᑦ. 

“ᓄᓇᕗᒻᒥᑦ ᑲᒥᓯᓇᐅᑉ ᓴᓇᐅᒐᓕᕆᓂᖕᓄᑦ ᑐᓐᓂᖅᑯᓯᐊᑦ ᐱᕕᖃᕐᕕᒋᕙᕋ ᐃᓕᓴᕆᓂᐊᕐᓗᒋᑦ 

ᓄᓇᕗᒻᒥᑦ ᓴᓇᐅᒐᓕᐅᕐᑎᑦ ᐃᑲᔪᖅᓱᐃᓯᒪᔪᑦ ᑮᓇᐅᔭᓕᐅᕈᑎᖃᕈᓐᓇᕐᓂᑦᑎᓐᓂᑦ ᓴᓇᐅᒐᖕᒥᒍᑦ 

ᐊᒻᒪᓗ ᓄᓇᕐᔪᐊᒧᑦ ᐃᓕᓴᕆᔭᐅᑎᑦᑎᓯᒪᓪᓗᑎᒃ ᐊᔾᔨᐅᙱᑦᑐᖅ ᖃᖓᓕᓴᐃᑦ, ᐅᖃᐅᓯᖅᐳᑦ 

ᐃᓕᖅᑯᓯᕗᓪᓗ,” ᐅᖃᓚᐅᕐᑐᖅ ᑲᒥᓯᓇ ᐋᕆᐊᒃ. “ᐱᔪᓐᓇᕐᓂᖃᕐᒪᑦ ᐃᓕᑕᖅᓯᔪᓐᓇᓂᕐᒧᑦ 

ᐃᓄᓐᓂᑦ ᓴᓇᐅᒐᖏᑎᒍᑦ ᐅᖃᐅᓯᖃᕐᓂᖏᓐᓄᑦ, ᐅᑉᐱᕈᓱᓐᓂᕐᒧᑦ ᓴᓇᐅᒐᓕᐅᖅᑎᓂᒃ 

ᓴᖅᑭᑎᑦᓯᖃᑦᑕᖅᑐᓂ ᑕᐅᑐᖅᑰᖅᑕᖏᓐᓂ ᓄᓇᕐᔪᐊᕐᒥᓪᓗ-ᑕᐅᑐᑦᑕᖏᓐᓂ ᓴᓇᐅᒐᖏᑎᒍᑦ. 

ᓴᓇᐅᒐᓕᐅᕆᔪᓐᓇᕐᑐᖁᑎᕗᑦ ᓴᖅᑭᓯᒪᕗᑦ ᓴᓇᕐᕈᑎᓂᑦ, ᐊᓐᓄᕌᓂ ᐊᑐᓕᕐᑎᑦᑎᕙᒃᓱᑎᒃᓗ 

ᖃᐅᑕᒫᑦ ᓴᓇᓯᒪᔭᑦᑎᓐᓂᑦ.”  

ᑐᓐᓂᖅᑯᓯᐊᑦ, ᑮᓇᐅᔭᐅᓪᓗᓂ ᓵᓚᒃᓴᐅᓯᐊᖅ $10,000, ᑐᓐᓂᖅᑯᑕᐅᖃᑦᑕᕐᐳᖅ ᐊᕐᕌᒍᑕᒫᑦ 

ᓄᓇᕗᒻᒥᑦ ᓴᓇᐅᒐᓕᐅᕆᔨᒧᑦ ᐃᑲᔪᕐᔪᐊᕐᓯᒪᔪᒥ ᓴᓇᐅᒐᓕᕆᓂᖕᓄᑦ ᐃᖅᑲᓇᐃᔮᕆᑯᑖᒃᖢᓂᐅᒃ. 

ᓴᓇᐅᒐᓕᐅᕐᑎᑦ ᐃᒻᒥᓂᒃ ᑕᐅᑐᒐᑎᒍ ᓴᓇᐅᒐᓕᐅᕐᓯᒪᔪᓐᓇᕐᑐᖅ ᖃᓄᐃᑦᑐᑐᐃᓐᓇᑦᓯᐊᕐᓂᑦ, 

ᑕᑯᓐᓇᕐᑕᐅᖃᑦᑕᕐᓯᒪᓗᓂ ᑎᑎᕋᖕᓂᒃᑯᓪᓘᓐᓃᑦ.   

ᓂᕈᐊᕋᑦᓴᓕᐊᖑᔪᓕᒫᑦ ᕿᒥᕐᕈᔭᐅᓂᐊᕐᐳᑦ ᓂᕈᐊᕐᑎᓂᑦ ᑲᑎᒪᔨᕋᓛᓂᑦ ᐃᓱᒪᓕᐅᕆᖁᔨᓂᐊᕐᓗᑎᒃ 

ᑲᒥᓯᓇᒧᑦ ᓄᓇᕗᒻᒥᑦ. ᐃᓚᒋᔭᐅᔪᑦ ᓂᕈᐊᕐᑎᓂᑦ ᑲᑎᒪᔨᕋᓛᓂ ᓂᕈᐊᕐᑕᐅᓂᐊᕐᐳᑦ 

ᓴᓇᐅᒐᓕᐅᕐᑎᓂᑦ ᓄᓇᕗᒻᒥᑦ ᒪᓕᒃᓗᑎᒃ ᐃᓕᓴᕆᔭᐅᓯᒪᓂᖏᑦ ᓴᓇᔨᒻᒪᕆᒃᑐᑦ 

ᐱᓕᕆᓯᒪᓂᑰᓗᓂᓗ ᓴᓇᐅᒐᓕᕆᓂᖕᓂᑦ ᐃᓕᖅᑯᓯᖕᓂᓪᓗ.  

ᓂᕈᐊᒐᒃᓴᐃᑦ ᑐᓐᓂᖅᑯᓯᐊᒧᑦ ᓂᕈᐊᕐᑕᐅᓂᐊᕐᐳᑦ ᐃᑲᔪᕐᐸᖕᓂᖏᓐᓂᑦ ᓴᓇᐅᒐᓂᑦ, ᐱᐅᓂᖏᓐᓂᑦ 

ᐊᒃᑐᐃᓂᖃᕐᓂᖏᓪᓗ ᐱᓕᕆᐊᖏᑦ ᐱᓇᔪᖕᓂᖏᓐᓂᓪᓗ ᐃᑲᔪᖅᑐᐃᓂᖕᒥᑦ ᓴᖅᑭᑉᐸᓪᓕᐊᔪᓂ 

ᓴᓇᐅᒐᓕᐅᕆᔨᓂ ᐊᑕᐅᓯᐊᕐᓗᓂ ᑐᓐᓂᖅᑯᓯᐊᕐᓂᐊᕐᐳᖅ. 

  



ᓄᓇᕗᑦ ᑲᒥᓴᓇᐅᑉ ᐊᓪᓚᕝᕕᖓ  Office of the Commissioner of Nunavut   

Affassikavian Kamissinam Nunavunmi Bureau de la commissaire du Nunavut 

PO Box 2379, Iqaluit Nunavut, X0A 0H0 CANADA 

ᐅᖄᓚᐅᑖ: (867) 975-5120 ᐅᖃᓚᐅᑕ   (867) 975-5123 ᓱᑲᑦᑐᒃᑯᑦ 

ᓴᓇᐅᒐᓕᐅᕐᑎᑦ ᑐᑭᓯᒋᐊᒃᑲᓐᓂᕈᒪᔪᑦ ᑐᓐᓂᖅᑯᓯᐊᑦ ᒥᒃᓵᓄ ᖃᐅᔨᒋᐊᓪᓗᐊᕐᐳᑦ ᑎᑎᕋᕐᕕᐊᓄᑦ 

ᑲᒥᓯᓇᐅᑉ ᓄᓇᕗᒻᒧᑦ. 

ᐃᓱᓕᕝᕕᑦᓴᖓ ᓂᕈᐊᕋᑦᓴᓕᐅᕐᓂᕐᒧᑦ ᐄᐳᓗ 21, 2024.  

ᑐᑭᓯᒋᐊᒃᑲᓐᓂᕈᒪᒍᔅᓯ ᐅᑯᐊ ᖃᐅᔨᒋᐊᕐᕕᒋᔪᓐᓇᖅᑕᓯ: 

ᕗᐃᓐᑎ ᕼᐊᓗᓇᓐ 

ᓄᓇᕗᒻᒥ ᑲᒥᓯᓇᐅᑉ ᑎᑎᕋᕐᕕᐊ  
(867)975-5120 
whalonen@gov.nu.ca 

